
Құқықтық қарым 
қатынас



Құқықтық қарым-қатынас – құқық нормаларымен реттелетін 
қоғамдық қарым-қатынас. Бұған қатысушылар субъективті құқық 
иелеріне айналып, оларға міндеттер жүктеледі. Құқықтық қарым-
қатынас – жекелеген тұлғалар (азаматтар, ұйымдар, мемлекеттік 
органдар мен азаматтар) арасындағы қарым-қатынас, олар заңмен 
қамтамасыз етілген ықтимал жəне парыздық мінез-құлық 
өлшемдерін айқындайтын құқықтармен жəне міндеттермен өзара 
байланысты. Мүмкіндік пен парыз нақты іс-əрекетпен, нақты мінез-
құлықпен іске асырылады. Құқықтық қарым-қатынас заңда көзделген 
фактілер орын алғанда, яғни шарттар жасасылғанда, əкімшілік 
актілер қабылданғанда, құқық бұзушылық немесе оқиға болғанда, т.б. 
жағдайларда туындайды. Құқықтық қатынас — қатысушылардың 
субъективті құқықтары мен заңды міндеттері болатын, құқық 
нормалары мен заңда көрсетілген фактілерге сəйкес туындайтын, 
ерік-ықтиярды білдіретін қоғамдық қатынастар.



     Құқықтық қатынастардың белгілері:

• əлеуметтік субъектілер арасындағы екі жақты нақты байланысты 
көрсететін қоғамдық қатынас;

• құқық нормасы негізінде пайда болады (құқық нормасының 
жалпы талаптары нақты субъектіге жəне оның жағдайына 
байланысты дербестенеді);

• адамдар арасындағы субъективті құқықтар мен заңды міндеттер 
көмегімен жүзеге асырылатын байланыс;

• ерікті қатынастар болып табылады, себебі оның пайда болуына 
қатысушылардың ең болмаса біреуінің еркі қажет;

• қатынас белгілі бір объектінің, құндылықтың төңірегінде 
жүргізіледі;

• мемлекеттің мəжбүр ету күшімен қорғалатын жəне қамтамасыз 
етілетін қатынас.



Құқықтық қарым қатынастың құрамы

• субъект;
• объект;
• субъективті құқық жəне заңды міндет (заңдық 

мазмұн).



   Субъективті құқық – субъектіге жеке 
мүддесін қанағаттандыруға мүмкіндік 
беретін заңды мүмкін болатын əрекет 
мөлшері. Оның негізгі ролі, маңызы 
субъектіге өз мүддесін қанағаттандыруға, 
белгілі бір құндылықтарға қол жеткізуге 
мүмкіндік беру болып табылады. 
    Субъективті құқықтың құрылымы:

• өкілді жанның белгілі бір əрекетке 
мүмкіндігі;

• міндетті жаннан əрекеттің белгілі бір 
түрін талап ету мүмкіндігі;

• құқығын қорғау үшін құзіретті 
мемлекеттік органға қайырылу 
мүмкіндігі;

• белгілі бір əлеуметтік құндылықты 
пайдалану мүмкіндігі.

    Заңды міндет дегеніміз өкілді 
жанның мүддесін қанағаттандыру 
үшін тағайындалған заңды қажетті 
əрекет өлшемі.  Міндеттілік 
субъективті құқықты жүзеге асыру 
кепілі. 
    Заңды міндеттілік құрылымына 
мыналар кіреді:
• белгілі бір əрекеттерді жасау 

немесе олардан бас тарту міндеті;
• өкілді жанның талаптарына бет 

бұру қажеттілігі;
• аталған талаптарды орындамаған 

жағдайда заңды жауапкершілік 
тарту қажеттілігі;

• контрагентке құндылықтарды 
пайдалану құқығына кедергі 
келтірмеу.

      Субъективті құқық пен заңды міндеттер арасындағы айырмашылықтар:
• егер субъективті құқық өз мүддесін қанағаттандыруға бағытталса, заңды міндет 

өзгенің мүддесін қанағаттандыруға бағытталған;
• субъективті құқық мүмкін болатын əрекет мөлшері болса, заңды міндет тиісті əрекет 

мөлшерін көрсетеді.



Құқықтық қатынас субъектілері құқықтарға жəне айқындалған міндеттерге ие 
болатын құқықтық қатынасқа қатысушылар. Құқықтық қатынас субъектілері өзінің 
құқық, əрекет қабілеттілігін пайдаланған құқық субъектісі. Құқық субъектісі деп  
заңдық нормалар негізінде жеке құқықтық қатынастарға түсетін, жеке құқықтар мен 
заңды міндеттерге ие болатын жеке тұлғалар мен заңды тұлғаларды айтамыз. 
Құқықтық қатынас субъектілері екі топқа жіктеледі: жеке жəне ұжымдық.

   Жеке  субъектілерге мыналар 
жатады:
• азаматтар;
• екі азаматтылығы бар адамдар;
• азаматтығы жоқ адамдар;
• шет ел азаматтары.

     Ұжымдық субъектілерге мыналар 
жатады:
• мемлекет;
• мемлекеттік ұйымдар;
• мемлекеттік емес ұйымдар.



Объектіні түсінудің екі түрлі жағы танылған

құқықтық қатынастың 
объектісі болып тек адам 
əрекеті танылады;

құқықтық қатынастың объектілері сан 
қырлы.
     Олардың қатарына:
• материалдық құндылықтар (мүлік, зат, 

құндылықтар);
• материалдық емес құндылықтар (адам 

өмірі, денсаулығы, намысы, ар-ұяты);
• рухани шығармашылық туындылары 

(əдебиет, өнер, музыка, ғылым, т.б.);
• құқықтық қатынасқа қатысушылардың 

əрекетінің нəтижесі;
• бағалы қағаздар мен құжаттар 

жатқызылады.



Заңды фактілер құқықтық қатынастардың алғы шарты болып табылады. 
Олардың моделі заңдық норманың гипотезасында тіркеледі. Заңды 
фактілерді де əр түрлі негізде жіктеуге болады.

   Туындайтын нəтижелерінің 
сипатына байланысты:
• құқық қалыптастырушы;
• құқық өзгертуші;
• құқықты тоқтатушы болып 

бөлінеді.

    Құқықтық қатынасқа қатысушылардың 
еркіне байланысты:
• оқиға;
• əрекет болып бөлінеді.



Назарларыңызға 
рахмет!!!


